
Seduta ta' I-24 ta' April, 2015
Appell Civili Numru. 7/2004/1

John u Helen konjugi Vella u GV Gozo Developments
Limited

V.

ll-Kkummissarju tal-Artijiet; |-Avukat Generali; Francis Attard
fismu proprju u bhala mandatarju tal-imsiefer Anthony
Attard; u Angiolina Attard u Salvina Pace; u b’digriet tas-7
ta’ April 2014, stante I-mewt ta’ Angiolina Attard I-atti

fisimha gew trasfuzi fisem Francis Attard; u b’digriet tat-30
ta’ Mejju 2014 I-Avukat Martin Fenech u I-Prokuratur Legali
Daniel Aquilina gew nominati bhala kuraturi deputati sabiex
jirrapprezentaw lill-assenti Anthony Attard

1. Dan huwa appell tal-atturi minn sentenza moghtija fil-15 ta’ Lulju 2013
mill-Prim’Awla tal-Qorti Civili fil-kompetenza taghha kostituzzjonali i
¢cahdet talba taghhom ghal rimedju ghal dak li I-atturi jgisu bhal ksur
tal-jedd taghhom ghat-tgawdija ta’ hwejjighom, imhares taht l-art. 37
tal-Kostituzzjoni ta’ Malta [“il-Kostituzzjoni”] u I-art. 1 tal-Ewwel
Protokoll tal-Konvenzjoni ghall-Protezzjoni tad-Drittijiet tal-Bniedem u
tal-Libertajiet Fondamentali [‘I-Ewwel Protokoll’], meta giet michuda
talba taghhom ghat-tnehhija ta’ mandat ta’ inibizzjoni mahrug

kontriehom. Il-fatti relevanti huma dawn:

2. L-atturi kienu ghamlu talba lill-Kkummissarju tal-Artijiet [“il-Kummiss-
arju”] biex tigi esproprjata art tal-konvenuti familja Attard biex tkun tista’
tinfetah triq. Din it-talba ntlagghet, u fl-10 ta’” Novembru 1999 [-atturi
nghataw permess mill-Kummissarju biex jidhlu fl-art esproprjata u
jaghmlu xoghlijiet fiha. Fit-8 ta’ Gunju 1999, izda, Attard kienu kisbu I-

hrug ta’ mandat ta’ inibizzjoni fl-ismijiet Francis Attard et v. John Vella

et (mandat numru 47/1999) biex izommu lill-atturi milli jidhlu fl-art.

3. Minkejja dan il-mandat (u minkejja diversi rikorsi mill-konvenuti Attard
biex l-atturi jigu mgieghla joqoghdu ghall-mandat) I-atturi xorta dahlu fl-
art u ghamlu xoghlijiet fugha. Xi whud minn dawn ix-xoghlijiet kienu
saru, fuq talba tal-atturi, minn korporazzjonijiet pubbli¢i li ghaddew xi

servizzi minn fuq l-art.

4. L-atturi talbu lill-gorti li kienet harget il-mandat biex thassru, izda
b’dikriet tal-4 ta’ Marzu 2003 il-qorti ordnat illi jittiehdu pro¢eduri kontra
taghhom ghal disprezz tal-awtorita taghha talli ghamlu u gieghlu lil min
jaghmel xoghlijiet fug l-art minkejja |-mandat, ordnat illi dawk ix-
xoghlijiet jitnehhew u irriservat illi tipprovdi dwar it-talba ghat-thassir

tal-mandat wara li jkunu tnehhew ix-xoghlijiet.

5. B’rikors iehor tat-3 ta’ April 2004 l-atturi gharrfu lill-qorti illi kienu
tnehhew ix-xoghlijiet li kienu ghamlu huma fuq I-art u ghalhekk regghu
talbu t-thassir tal-mandat. Billi izda x-xoghlijiet li kienu saru, fuq talba
tal-atturi, minn korporazzjonijiet pubbli¢i ma kinux tnehhew, il-gorti

b’dikriet tad-9 ta’ Jannar 2004 ipprovdiet hekk dwar it-talba:

“‘donqos biss is-servizzi li, fil-mori tal-mandat ta’ inibizzjoni relattiv,
lahqu tgieghdu mill-korporazzjonijiet pubbli¢i fuq talba ex admissis tal-
istess rikorrent. ... Peress illi dawn is-servizzi gew mghoddija fuq din I-
art, wara talba tar-rikorrent stess, meta kien jaf illi ma setghu jsiru ebda
xoghlijiet fuq I-istess art, terga’ tikkonferma d-digriet precedenti taghha
fis-sens illi gabel ma I-gorti tkun tista’ tikkunsidra t-talba tar-rikorrent
ghar-revoka tal-mandat safejn jolgot l-art li giet sussegwentement
esproprijata mill-gvern, huwa ghandu jara kif jilhaq tip ta’ ftehim mal-
istess korporazzjonijiet sabiex jergghu jithenhew dawn is-servizzi, halli
b’hekk ikun jista’ tassew jinghad illi l-art de quo regghet tgieghdet fl-
istat originali taghha.”

6. L-atturi jghidu illi din id-decizjoni fixklithom fit-tgawdija ta’ hwejjighom

ghax “timponi fug[hom] restrizzjonijiet b’ebda mod Justifikabbli”.

Ghalhekk fethu I-kawza tallum biex jitolbu rimedju taht l-art. 37 tal-

Kostituzzjoni u l-art. 1 tal-Ewwel Protokoll.

7. L-ewwel qorti ¢ahdet it-talba tal-atturi wara li ghamlet dawn il-

konsiderazzjonijiet:

“ll-fatti relatati mal-esproprju tal-art jirrizulta[w] minn affidavit ta’
Margaret Falzon, Assistent Direttur fid-Dipartiment ghat-Tmexxija tal-
Proprjeta:

[{H

John Vella kien ghamel talba lill-Kkummissarju tal-Artijiet sabiex tigi
esproprijata art biex ikun jista’ jiftah triq fuq art li kienet skedata
ghal dan il-ghan;

fit-30 ta’ Marzu 1999, Vella ghan-nom ta’ GV Gozo Developments
Limited iffrma kuntratt ta’ obbligazzjoni mal-Kummissarju tal-
Artijiet, fejn obbliga ruhu li jhallas Il-ispejjez kollha tal-espropriju;

Fis-7 ta’ Ottubru 1999 sar I-espropriju (avviz numru 734);

ll-kumpannija GV Gozo Developments talbet permess lill-
Kummissarju tal-Artijiet sabiex jawtorizzaha tidhol fl-art
esproprijata. Permess li nghata b’effett mill-10 ta’ Novembru 1999.

“Fatti ohra rilevanti ghall-kaz huma li:-

Ggrer

fis-16 ta’ April 1999 Francis Attard fismu u bhala mandatarju tal-
imsiefer Anthony Attard, Angiolina Attard u Salvina Pace ippre-
zentaw rikors kontra John Vella u GV Gozo Developments Limited
u Carmel Vella sabiex jigu inibiti milli: “... personalment jew
permezz ta’ terzi, tidhlu, ta¢cedu jew taghmlu kwalsiasi xoghlijiet
ikunu ta’ liema natura jkunu fdiversi porzjonijiet ta’ art
appartenenti lir-rikorrenti fl-inhawi maghrufa bhala Ta’ Skarsu
accessibbli minn Trig I-Arcipriet Grech u kif ukoll minn Trig
Hamsin, Xewkija Ghawdex”;

b’'digriet moghti fit-8 ta’ Gunju 1999 il-qorti lagghet it-talba tar-
rikorrenti u ordnat il-hrug ta’ mandat ta’ inibizzjoni;

minkejja I-mandat ta’ inibizzjoni, John Vella xorta dahal fl-art u
ghamel xoghlijiet. Mill-atti jirrizulta wkoll li fxi Zzmien matul is-sena
2002 minn fuq l-art ghaddew is-servizzi tad-dawl u ilma fuq talba
tal-istess Vella.

“Hu evidenti li r-rikorrenti hadu I-ligi b’idejhom bi ksur flagranti tal-ordni
tal-qorti. ll-problemi li nqalghu kien proprju minhabba I|-atteggjament
tar-rikorrenti. Minflok talbu r-revoka tal-mandat, gabdu u okkupaw I-art.

Ghalkemm kellhom l-awtorizzazzjoni mill-Kummissarju tal-Artijiet sa-
biex jidhlu fl-art u jaghmlu xoghlijiet relatati mal-ftun ta’ triq, xorta
kellhom I-obbligu li fl-ewwel lok jitolbu r-revoka tal-mandat ta’ inibizz-
joni. B'dan it-tip ta’ atteggjament ir-rikorrenti ghamlu deni lilhom
infushom.

“Leqittimu kontradittur (Kummissariju tal-Artijiet)

“Bla dubju I-Kummissarju tal-Artijiet gie mharrek inutilment. L-ilment tar-
rikorrenti hu dwar id-digriet tad-9 ta’ Jannar 2004, ¢joe I-ordni tal-qorti.
F'dan kollu I-Kummissarju tal-Artijiet ma kellu x’jagsam xejn. Fil-fatt
lanqas kien parti fil-pro¢eduri ta’ mandat ta’ inibizzjoni numru 47/1999.

“Ezawriment tar-rimedji ordinariji

‘“M’hemmx dubju li r-rikorrenti kellhom mezzi ordinarji sabiex jimpunjaw
id-digriet tad-9 ta’ Jannar 2004 li bih il-qorti ssospendiet I-ghoti ta’
digriet finali dwar it-talba ghar-revoka tad-digriet tat-8 ta’ Gunju 1999
sakemm l-art terga’ titgieghed kollha fl-istat li kienet gabel bdew isiru x-
xoghlijiet. Ma kien hemm xejn |i gieghed i¢ahhad lir-rikorrenti milli
jikkontestaw tali digriet fkawza ad hoc ghar-raguni li fdak l-istadju s-
sidien originali ma kellhomx dritt li jibqghu jinsistu li jitnehha x-xoghol li
kien sar minn terzi, galadarba I-art kienet esproprijata u kien ghadda |-
perjodu kontemplat mil-ligi qabel il-pussess ighaddi ghand il-gvern.

“Fil-Meritu

“Madankollu I-qorti xorta ser tikkunsidra I-ilment tar-rikorrenti fil-meritu.
Huma jsostnu li I-ordni tal-gorti kien ifisser tfixkil fit-tgawdija tal-beni
taghhom. F’dan ir-rigward il-gorti tosserva:-

i. l-awtorizazzjoni mill-Kummissarju tal-Artijiet kienet inghatat lil GV
Gozo Developments Limited u mhux lir-rikorrenti |-ohra;

ii. l-esproprijazzjoni li sehhet bl-Avviz Legali tas-7 ta’ Ottubru 1999
ma gabitx fix-xejn il-mandat ta’ inibizzjoni numru 47/1999;

“ii. hu minnu |i l-esproprijazzjoni kienet tfisser li wara t-terminu
kontemplat fil-Kap. 99 (ara artikolu 12) I-art saret disponibbli lill-
gvern.

“Fil-fehma tal-gorti:-

i. Ir-rikorrenti ma kellhiex il-pussess tal-art galadarba kien hemm
mandat ta’ inibizzjoni fil-konfront taghhom li ma kienx jippermettilhom li
jidhlu fl-art u jaghmlu xoghol fiha. ... ... ... [l]d-dikjarazzjoni mahruga
mill-Kummissarju tal-Artijiet fl-10 ta’ Novembru 1999 qatt ma seta’
kellha I-effett li taghti I-pussess fiziku tal-art lir-rikorrenti.

“ii. Il fatt li I-Kummissarju tal-Artijiet ta |-permess (ittra datata 10 ta’
Novembru 1999) sabiex il-kumpannija tidhol fl-art u biex taghmel ix-
xoghlijiet mehtiega skond dak dikjarat fl-att notarili tat-30 ta’ Marzu
1999 pubblikat min-nutar Dr Vincent Miceli ma |fissirx li I-effetti tal-
mandat ta’ inibizzjoni spiccaw.

“iii. Ir-rikorrenti jargumentaw li “il-fatt illi kien gie ppubblikat I-att relattiv
ghal din l-art u li r-rikorrenti hallas il-valur ta’ din I-art ¢ertament i
jikkwalifika bhala dritt ta’ proprjeta in linea mal-interpretazzjoni tal-qrati
taghna kif ukoll dik Ewropea”. Perd l-ordni i tat il-qorti ma kellu
x'jagsam xejn mal-kuntratt tat-30 ta’ Marzu 1999. ll-hlas ta’ Lm7,085
sar lill-Kkummissarju tal-Artijiet sabiex tinxtara I-art minghand is-sidien.
Wiehed jista’ jargumenta li GV Gozo Developments Limited, ladarba
hallset dik is-somma flus, kellha l|-aspetattiva |i tinghata I-permess li
tidhol tokkupa I-art. Perd ghall-qorti din kien res inter alios acta. Dan
apparti I-fatt li bil-kuntratt tat-30 ta’ Marzu 1999 GV Gozo Develop-
ments Limited ma kenitx inghatat permess sabiex tidhol fl-art.
Ghalhekk il-gorti ma tagbilx mar-rikorrent li I-kuntratt tat-30 ta’ Marzu
1999 kien jikkwalifika bhala xi “dritt ta’ proprjeta”.

“iv. F’kull kaZ id-digriet tad-9 ta’ Jannar 2004 kien provvediment
provvizorju sakemm ir-rikorrenti jwettqu dak li kienet ordnat bid-digriet
tal-4 ta’ Marzu 2003. Bih il-gorti ma kenitx gieghda ¢¢ahhad lir-rikorrenti
minn dak li seta’ kien jippossjedi.

v. Ir-rikorrenti stess jammettu, frikors li kienu pprezentaw fit-3 ta’ April

2003, li: “... kienu danlu fil-parti esproprijata gabel ma kienet saret it-
talba quddiem din il-gorti sabiex jitnehhew I-effetti tal-mandat in kwantu
jolgtu l-istess bi¢c¢a art esproprijata ...”. Sahansitra waqt is-seduta tat-8

ta’ Gunju 1999 meta gie trattat ir-rikors ghall-hrug tal-mandat ta’
inibizzjoni gie ddikjarat hekk: “Dr Monica Vella ghall-intimati tiddikjara
illi I-intimati jintrabtu illi ma jaghmlu l-ebda xoghol fil-proprjeta tar-
rikorrenti”. Hu minnu li Ottubru 1999 sehh I|-espropriju; madankollu I-
proprjeta xorta baqghet tas-sidien originali. Minkejja I-obbligazzjoni li
ntrabtu biha Vella u GV Gozo Developments Limited, xorta ghamlu ta’
rashom, u illegalment dahlu fl-art u bdew ix-xoghol biex jiffurmaw it-triq.
Konferma ta’ dan tirrizulta mill-atti tal-mandat ta’ inibizzjoni numru
47/1999. Atteggjament li mhu xejn ghajr sfida ghall-awtorita tal-gorti.
Kien f'dan I-isfond li fid-digriet moghti fl-4 ta’ Marzu 2003 il-qorti, wara
rikorsi li saru mis-sidien fid-19 ta’ Ottubru 1999, 28 ta’ Ottubru 1999, 23
ta’ Frar 2000, 14 ta’ Gunju 2001, filwaqgt li ghamlet riferenza ghall-
artikolu 12(3) tal-Kap. 88 osservat:

““Madankollu ma jirrizultax illi tal-angas sal-10 ta’ Novembru 1999 il-
Kummissarju tal-Artijiet kien awtorizza lill-intimati sabiex jidhlu fl-art in

kwistjoni ... ... ...".

“‘Mela I-gorti kienet iffacata b’sitwazzjoni fejn persuna hadet il-ligi
b’idejha. Fil-fehma tal-qorti wkoll jekk wiehed kellu jargumenta li d-
digriet jikkwalifika bhala kontroll ta’ uzu ta’ possedimenti, dan kien fl-
interess generali. Hu d-dmir tal-qorti li tizgura li I-ordnijiet taghha jigu
osservati. Wara kollox l-ordni Ii tat il-gorti bid-digriet tal-4 ta’ Marzu
2003 ma kien xejn ghajr applikazzjoni ta’ dak li jipprovdi l-artikolu
873(4) tal-Kap. 12. Meta r-rikorrenti talbu lill-korporazzjonijiet relattivi
sabiex fl-art jitgieghdu s-servizzi, minkejja li kien hemm |-ordni tal-qorti,
hemm ukoll kienu geghdin b’'mod indirett jiksru I-ordni tal-qorti relatat
mal-mandat ta’ inibizzjoni. Wiehed jista’ forsi ma jaqgbilx mal-fatt li I-qorti
baqghet tinsisti li jitnehha x-xoghol kollu li sar galadarba I-art kienet giet
esproprijata u kien ghadda t-terminu ta’ 14-il jum kontemplat fl-artikolu

12 tal-Kap. 88 biex b’hekk I-art kienet disponibbli lill-gvern. Madankollu
hu evidenti li I-qorti ma kenitx lesta li tikkunsidra t-talba tar-rikorrenti
gabel titwettaq l-ordni moghtija bid-digriet tal-4 ta’ Marzu 2003. F'dak |-
istess digriet il-qorti mmotivat id-decizjoni taghha fuq il-principju tar-rule
of law, fis-sens li “... hadd ma jidher illi jista’ jiehu I-ligi fidejh, qatt ma
setghu jagbdu u jkomplu bix-xoghlijiet progettati f'din I-art sakemm ma
tkunx giet revokata I-ordni tal-qorti bl-opportun kontromandat”.

£

vi. Dwar l-artikolu 37 tal-Kostituzzjoni, ir-rikorrenti m’ghamlu I-ebda
sottomissjoni fin-nota li pprezentaw fl-24 ta’ April 2013. F’dan ir-rigward
il-qorti tosserva li:-

“(a) l-art ma kenitx proprjeta tar-rikorrenti;

“(b) bid-digriet tad-9 ta’ Jannar 2004 ma ttiehdet |-ebda proprjeta,
interess jew dritt ta’ proprjeta.

“L-ilment tar-rikorrenti bazat fuq dan il-provvediment hu ghal kollox
frivolu.

“Fl-anharnett il-gorti ma tistax tonqos milli tosserva li waqt is-seduta tat-
23 ta’ April 2012 ir-rikorrent iddikjara li:-

“L-art li giet esproprijata u mertu ta’ dawn il-pro¢eduri m’ghadx
ghandu interess ighaddi minnha peress li |-ac¢ess ghall-proprjeta
tieghu hi llum minn Trig Indri Borg li kien kompla jiffurmaha”.

“Mill-atti hu evidenti li din il-pro¢edura giet intavolata wara d-digriet tad-
9 ta’ Jannar 2004 sabiex ir-rikorrenti jipprovaw jizblukkaw is-sitwazzjoni
li sabu ruhhom fiha minhabba I-agir taghhom u jkunu jistghu jidhlu fl-art
milquta mill-esproprijazzjoni. Tant dan hu minnu li r-rikorrenti geghdin
jitolbu sabiex il-qorti: “tordna lill-intimati jaghtu lir-rikorrent a¢cess shih
ghall-proprjeta tieghu”. Hu evidenti li fil-kors tal-pro¢eduri r-rikorrenti
sabu rimedju iehor. Tant hu hekk li mill-atti jirrizulta kif mill-25 ta’ Gunju
2004 (data tal-ewwel smigh tar-rikors) sas-27 ta’ Ottubru 2009 ma sar
xejn. Mill-verbali jirrizulta li li I-qorti kienet geghda tigi infurmata li |-
partijiet kienu geghdin jipprovaw jittransigu. Fil-fehma tal-qorti min ikollu
interess genwin mhux ser ihalli dawn is-snin kollha u jibga’ passiv fil-
pro¢eduri li hu stess ikun ippropona.”

8. L-atturi appellaw minn din is-sentenza b’rikors tat-2 ta’ Awissu 2013 i
ghalih il-Kummissarju u |-Avukat Generali wiegbu fil-15 ta’ Awissu
2013, u Francis Attard u Salvina Pace wiegbu fl-10 ta’ Settembru

2013. L-aggravji tal-atturi geghdin jingiebu hawn verbatim:

“L-aggravji tal-appell huma s-segwenti:

‘(i) l-esponenti ma jagblux mal-apprezzament tal-provi maghmul mill-
ewwel qorti. Mill-fatti jirrizulta li |-pro¢edura ta’ esproprju tal-
proprieta mertu ta’ din il-kawza giet konkluza fis-7 ta’ Ottubru

1999. Qabel dan kien hemm ukoll aspettativi ragonevoli li dan |-
esproprju kien ser isir, fosthom il-fatt illi fit-30 ta’ Marzu 1999 I-
esponenti John Vella ghan-nom ta’ GV Gozo Developments
Limited kien iffirma kuntratt ta’ obbligazzjoni mal-Kummissarju tal-
Artijiet. Sussegwentement is-socjeta esponenti kienet talbet anki
permess lill-Kkummissarju tal-Artijiet sabiex jawtorizzaha tidhol fl-
art espropriata. Dan il-permess inghata b’eftett mill-10 ta’
Novembru 1999;

L-ewwel qorti kkonkludiet illi “I-problemi li nqalghu kien propru
minhabba |-atteggjament tar-rikorrenti. ... B’dan it-tip ta’
atteggjament ir-rikorrenti ghamlu deni lilhom infushom”. Minghajr
ma wiehed jelabora fuq il-kwistjoni tal-atteggjament innifsu, f'dan I-
istadju jirrizulta pregudizzju fil-konfront tal-esponenti, u i per
konsegwenza I-ewwel gorti nagset milli taghti d-debita importanza
ghal diversi fatti, fosthom:

“(a) l-esponenti kellhom aspettativa ragonevoli ta’ dritt ta’
proprjeta li tikkonsisti fil-fatt illi I-procedura kienet avvanzata u
ultimament giet konkluza;

“(b) giet michuda t-talba tal-esponenti ghar-revoka tal-mandat ta’
inibizzjoni meta kien hemm din l-aspettativa ragonevoli, li fiha
nnifisha taghti lok ghal dritt ta’ proprjeta, u aktar tard meta
kien sar Il-esproprju. Il-Qorti tal-Magistrati (Ghawdex)
Superijuri (fil-proc¢edura tal-mandat ta’ inibizzjoni) iddekretat:

“Jonqos biss is-servizzi li, fil-mori tal-mandat ta’ inibizzjoni
relattiv, lanqu tgieghdu mill-korporazzjonijiet pubbli¢i fug talba
ex admissis tal-istess rikorrent. ... Peress illi dawn is-servizzi
gew mghoddija fug din l-art, wara talba tar-rikorrent stess,
meta kien jaf illi ma setghu jsiru ebda xoghlijiet fuq l-istess art,
terga’ tikkonferma d-digriet pre¢edenti taghha fis-sens illi gabel
ma I-qorti tkun tista’ tikkunsidra t-talba tar-rikorrent ghar-revoka
tal-mandat safejn jolgot Il-art |i giet sussegwentement
esproprijata mill-gvern, huwa ghandu jara kif jilhaq tip ta’ ftehim
mal-istess korporazzjonijiet sabiex jergghu jitnehhew dawn is-
servizzi, halli b’hekk ikun jista’ tassew jinghad illi I-art de quo
regghet tqieghdet fl-istat originali taghha.”

“llli ghaldagstant huwa c¢ar illi, ghalkemm kien hemm attitudini
hazina, u l-esponenti mar kontra ordni tal-qorti, dawn il-mizuri
kienu sproporzjonati, u in vista tal-kambjament fi¢-¢irkostanzi,
aktar u aktar, @aladarba I-esponenti John Vella die
kkundannat ghal disprezz lejn I-awtorita tal-qorti, I-esponenti
geghdin ihallsu darbtejn ghall-izball tieghu.

“L-esponenti wkoll rna jagbilx mal-konkluzjoni tal-ewwel gorti
illi: “Minflok talbu r-revoka tal-mandat, gabdu u okkupaw l-art”.
Jirrizulta mid-digriet ¢itat hawn fuq stess illi rikors ghar-revoka
gie intavolat pero I|-qorti irrifjutat illi biss tikkonsidera t-talba
gabel ma jsehhu certi kondizzjonijiet illi, bir-rispett kollu jerga’
jinghad, dak iz-zmien kienet mizura ec¢¢essiva in vista tal-fatt
illi il-pro¢edura ta’ esproprju kienet giet finalizzata.

“(iii)

©)

“(d)

“Dak li kienet ordnat il-qorti sabiex isir gabel ma din tghaddi
sabiex tikkunsidra t-talba ghar-revoka kien it-tnehhija ta’
servzzi pubbli¢i li kienet ghaddiet il-korporazzjoni relativa u
kwindi ma setghux I-esponenti jwettqu dan huma stess, ghax
m’hux fil-kontroll taghhom. Inoltre, wiehed irid ukoll jifthem li
dawn is-servizzi pubbli¢i gew mghoddija u geghdin iservu
sabiex jaqdu r-residenti tat-triq kollha u mhux lill-esponenti. L-
esponenti kienu geghdin jigu ostakolati mit-tgawdija ta’ dritt
ta’ proprjeta u I-qorti rrifjutat milli tikkonsidera t-talba ghar-
revoka qabel ma parti terza u estranea ghall-proc¢eduri
twettaq xi xoghlijiet. Din hija ¢ertament mizura sproporzjonata
u industa, u s-sustanza kellha tipprevali. Huwa minnu li I-grati
ghandhom l-interess generali u d-dmir li jizguraw li |-ordnijiet
taghhom jigu osservati u li ai termini ta’ principju ta’ rule of
law hadd ma jista’ jiehu I-ligi fidejh. Biss pero l-esponenti
kienu diga hallsu ta’ dan u huwa ingust |li huma jhallsu
darbtejn. Inoltre, galadarba kien hemm il-kambjament fic¢-
cirkostanzi peress illi gie konkluz l-esproprju, il-fatt illi I-
esponenti kienu qgieghdin jigu mc¢ahhda mill-proprjeta
taghhom u I-qgorti tirrifiuta li tikkonsidera r-rikors ghar-revoka
sakemm jitnehhew (minn terzi) s-servizzi (li kienu jservu lit-
triq kollha u mhux lill-esponenti biss) minn fuqg I-art sabiex,
wara r-revoka, dawn jergghu jitgieghdu, din kienet mizura
eccessiva bl-uniku ghan illi terga’ tikkastiga lill-esponenti u
¢cahhadhom mit-tgawdija tal-proprjeta taghhom;

[-esponenti hadu r-rimedji ordinarji permezz tal-intavolazzjoni
tar-rikors ghar-revoka tal-mandat ta’ inibizzjoni, izda l-qorti
irrifrutat illi biss tikkonsidera t-talba ghal revoka kemm-il darba
ma jitnehhewx is-servizzi. Is-sitwazzjoni prezenti hi li terzi
ghandhom acc¢ess ghall-proprjeta taghhom minn fuqg din |-art
li giet espropriata, u l-esponenti huwa milqut bil-mandat ta’
inibizzjoni ghaliex dan ghadu in vigore u ma ghandux ac¢ess
minn hemm;

l-ewwel qorti nagset milli taghti d-debita importanza lill-
gurisprudenza kemm tal-qgrati taghna kif ukoll dik Ewropea illi
permezz taghhom ¢ertament li I-fatt illi kien gie ppublikat I-att
relattiv ghal din I-art u li I-esponenti hallas il-valur korrispettiv
jikkwalifika bhala dritt ta’ proprjeta, ukoll peress illi anki I-
aspettativa nnifisha tikkwalifika bhala dritt ta’ proprjeta, u li ma
kien hemm ebda interess pubbliku i jiggustifika tfixkil u
interferenza fit-tgawdija ta’ dan id-dritt.

illi permezz tad-digriet tal-qorti, il-mandat baqga’ in vigore u dan
kellu l-effett li jcahhad lill-esponenti mill-uzu u t-tgawdija tal-
proprjeta, u mhux minnu li ma ezawrewx ir-rimedji ordinarji u ma
jista’ hadd jinheba wara r-rimedju ordinarju sabiex ma tigix investi-
gata kwistjoni ta’ drittijiet fondamentali u l-aspett tat-tgawdija. It-
tgawdija tal-proprjeta hija ¢ara u ma hemmx bzonn |i wiehed
jelabora ulterjorment. Pjuttost hu l-effett tal-ordni tal-gorti, i fil-
kuntest u minkejja kollox bagghet ma ratx, minghajr ebda

gustifikazzjoni, illi I-esponenti kienu gieghdin jigu mc¢ahhdin mit-
tgawdija tal-proprjeta u tal-possessjoni (sic).”

Safejn huwa possibbli li tislet b’mod linejari I-argumenti tal-atturi, jidher
illi dawn huma tlieta: (i) illi l-atturi kellhom “aspettativa” li tiswa dags
“‘possediment” u li ghalhekk jixirgilha harsien; (ii) illi I-kondizzjoni i giet
imposta ghat-thassir tal-mandat ma kinitx proporzjonata, ukoll ghax ma
hijiex haga fis-setgha tal-atturi; u (iii) illi ¢-cirkostanzi nbidlu issa illi giet

finalizzata I-pro¢edura tal-esproprjazzjoni.

L-aspettativa

10.

11.

Huwa minnu illi aspettativa tista’ tkun “possediment” ghall-ghanijiet tal-
harsien tal-jedd ghat-tgawdija. Din |-aspettativa izda trid tkun legittima
u l-aspettativi legittimi li jixirgilhom harsien ma jitnisslux mill-ksur tal-
ligi. L-aspettativa legittima li jista’ jkollu min, bhall-atturi, jisker u jisfida
ordni tal-qorti, hija biss illi jkun imgieghel inehhi I-istat ta’ illegalita li

jkun holog bil-ksur tal-ligi u mhux illi I-illegalita tigi konvertita flegalita.

Fil-kaz tallum I-atturi ghazlu li ma joqoghdux ghal ordni tal-gorti u issa
ghandhom “aspettativa” illi dik I-ordni tithassar sabiex ikunu jistghu
jzommu dak li kisbu legittimament. Din hija |-aspettativa ta’ min bi ksur
tal-ligi johloq stat ta’ fatt favorevoli ghalih u mbaghad jistenna li tigi
ratifikata l-illegalita biex ikompli jgawdi I-gligh ille¢itu tieghu. Din izda
ma hijiex aspettativa li jixirgilha harsien, wisq anqas harsien ta’ dritt

fondamentali.

ll-proporzjonalita

12.

13.

L-atturi jghidu wkoll illi hemm nuqqas ta’ proporzjonalita bejn il-ghan
mixtieq — it-tnehhija tal-illegalita — u I-mezz. Fil-fatt izda dak Ii jrid id-
dikriet tad-9 ta’ Jannar 2004 huwa t-tnehhija tal-illegalita: xejn aktar u
xejn angas. Hekk kif, min jaghmel att ta’ spoll, ma jistax jirrevindika I-
proprjeta qabel ma jnehhi |-effett tal-ispoll, bla ma b’hekk ikun garrab
tfixkil illecitu fil-jedd tieghu ta’ proprjeta, hekk ukoll min jiehu vantagg
billi jaghmel illegalita ma jistax jippretendi li I-ligi taghtih rimedju gabel
ma jnehhi dak li jkun ghamel bi ksur tal-ligi. Dan huwa prin€ipju ta’
ordni pubbliku, biex tingheleb il-mentalita |i jagbillek “tikkapparra” t-
tgawdija bi ksur tal-ligi biex forsi eventwalment I-illegalita tkun
sanzjonata, mentalita li tippremja lil min jikser il-ligi u tippenalizza lil
min ifittex li jharisha f'kollox. Il-prin€ipju huwa sempli¢i u elementari: i
kieku l-atturi fehmu mill-bidu illi ma humiex sejrin jiksbu dak li jridu
gabel ma jkunu nehhew dak li ghamlu bi ksur tal-ligi, kieku ma kinux
jiksru I-ligi. Dik hija t-taghlima li trid taghti I-ligi, izda |-messagg i

jinghata jkun proprju I-oppost ta’ dan jekk jintlagghu t-talbiet tal-atturi.

U langas ma jistghu I-atturi jilmentaw illi ma huwiex fis-setgha taghhom
li jnehhu x-xoghlijiet li saru — fuq inizjattiva taghhom, wara kollox —
minn terzi. Dik haga li kien messhom rawha meta, b’ghajnejhom
miftuha, ghazlu li jgieghlu li jsiru x-xoghlijiet minkejja I-mandat ta’

inibizzjoni. Issa li hadu r-riskju, imputent sibi. Imbaghad, wara kollox,

kif sabu I-mezz li jgieghlu lil terzi jaghmlu x-xoghlijiet, dagstant iehor

jekk hemm ir-rieda jsibu I-mezz kif igieghlu lil terzi jnehhu x-xoghlijiet.

lI-bdil fi¢-¢irkostanzi

14.

15.

16.

L-ahhar argument tal-atturi jidher illi huwa illi, issa illi nbidlu ¢-
cirkostanzi u I-konvenuti li kienu sidien tal-art issa ma ghadx ghand-
hom interess fiha, tonqos il-gustifikazzjoni biex il-mandat jibga’ fis-

sehh.

Dan jista’ jkun argument li jista’ jkollu meritu fil-kawza li saret minn min
kiseb il-hrug tal-mandat: jekk nagas l-interess tintemm il-kawza u
jintemmu ukoll il-mandati kawtelatorji mahruga biex jithares interess illi
issa ntemm, jekk tassew gara hekk. Din izda hija indagni relevanti
ghall-ghanijiet tal-kawza ¢ivili mhux dik kostituzzjonali, u r-rimedju jkun

wiehed civili mhux kostituzzjonali.

Ghal dawn ir-ragunijiet il-qorti tichad I-appell u tikkonferma s-sentenza

appellata. L-ispejjez tal-appell inallsuhom [-atturi.

< Sentenza Finali >

